
ᐱᓕᕆᐊᖑᓂᐊᕐᑐᖅ ᑕᐃᔭᐅᔪᖅ “ ᐊᐅᒃᐸᓪᓕᐊᓂᖓ ᐊᐅᔪᐃᑦᑑᑦ ᑕᕆᐅᕐᒦᑦᑐᖅ 
ᐊᐅᒃᐸᓪᓕᐊᔪᑎᒋᔭᖏᓪᓗ” (NPC File No: 149049; NIRB File No: 19YN020) ᑐᒃᓯᕋᐅᑕᐅᔪᖅ	
ᓘᒃᑖᖅ	ᒪᐃᔭ	ᐸᑎᐊ	Dr. Maya Bhatia ᐃᖃᓇᐃᔭᕐᕕᖓᓂ	ᓄᓇᓕᕆᓂᕐᒧᑦ	ᓯᓚᐃᓐᓇᓕᕆᓂᕐᒧᓪᓗ	
ᖃᐅᔨᓴᕐᓂᕐᒧᑦ	ᐃᓕᓐᓂᐊᕐᕕᒃᔪᐊᕐᒥ	ᐊᐅᓪᐳᑕ.	ᖃᐅᔨᓴᕐᕕᐅᔪᖅ	ᓄᓇᖓ	ᕿᑭᕐᑖᓗᒃᒥ,	ᑕᓪᓗᕈᑎᓂ	
ᐊᐅᔪᐃᑦᑐᖓᓂ.	 ᐱᓕᕆᐊᖑᓂᐊᕐᑐᖅ	 ᖃᓂᒋᔭᖓᓃᓚᖑᔪᖅ	 ᓄᓇᓕᐅᔪᖅ	 ᐊᐅᓱᐃᑦᑐᖅ.	
ᐱᓕᕆᐊᖑᓂᐊᕐᑐᖅ	 ᐃᓗᐊᓃᔾᔨᐊᖏᑦᑐᖅ	 ᓴᐳᔾᔭᐅᓯᒪᔪᒥ.	 ᐱᓕᕆᐊᖑᓂᐊᕐᑐᖅ	 ᐊᕋᒍᒐᓴᒃᓄᑦ,	
ᐊᕋᒍᑕᒫᑦ	ᖃᐅᔨᓴᖃᑦᑕᕐᓗᑎᒃ	ᐅᐱᖔᒃᑯᑦ	ᐊᐅᔭᒃᑯᓪᓗ.	ᐃᓄᑭᑦᑑᑦ	ᐃᓄᒋᐊᒃᑎᒋᓗᓂ	 (<6 people) 
ᑭᒃᓕᓯᓂᐊᕐᑎᐅᔪᑦ	 ᑕᕿᒥᒃ	 ᐊᑕᐅᓯᕐᒥᒃ	 ᒪᕐᑉᕉᒃᓂᒃᓗ	 ᐃᓚᖏᑦ	 ᖃᐅᔨᓴᕐᓗᑎᒃ.	 ᑐᕋᒐᐅᔪᖅ	
ᖃᐅᔨᓴᕐᓂᕐᒧᑦ	 ᑐᑭᓯᔭᐅᔪᒪᓪᓗᑎᒃ ᐊᐅᒃᐸᓪᓕᐊᔪᖅ ᐊᐅᔪᐃᑦᑐᒥᑦ ᓇᒃᓴᖃᑦᑕᕐᒪᖔᑕ 
ᐊᓐᓇᐅᒪᔾᔪᑎᓂᒃ ᐊᒻᒪᓗ ᑲᑕᒐᕐᐸᓪᓕᐊᓂᖏᓐᓂᒃ ᑕᕆᐅᕐᒧᑦ ᐊᒻᒪᓗ ᐃᒃᐱᖕᓇᐅᑎᓂᖏᑦ 
ᑲᑕᒐᕐᐸᓪᓕᐊᔪᑦ ᑕᕆᐅᕐᒥᐅᑕᓄᑦ ᑕᕆᐅᖑᓂᖓᓄᓗ. ᑐᕌᒐᐅᔪᖅ ᐱᓇᓱᒃᓗᒍ, ᓯᑯᒥ ᓂᓚᖓᓂ 
ᖃᐅᔨᓴᖃᑦᑕᕐᓂᐊᕐᑐᒍᑦ ᐊᐅᔪᐃᑦᑐᖓᓂ ᑕᓪᓗᕈᑎᓂ ᐊᒻᒪᓗ ᑕᕆᐅᖓᓂ ᑲᖏᕐᖣᑦ. ᓯᑯᒦᓐᓂᕗᑦ 
ᓂᓚᖓᓂ ᐃᓕᓯᓂᐊᕐᑐᒍᑦ, ᖃᕋᓴᐅᔭᒃᑯᑦ ᐃᓕᐅᖃᕐᓗᒋᑦ ᐊᒻᒪᓗ ᐊᔾᔨᓕᐅᖃᑦᑕᕐᓯᒪᔪᑦ 
ᖃᕋᓴᐅᔭᒧᐊᖃᕐᓗᒋᑦ ᐊᒻᒪᓗ ᓇᕿᓯᒪᓂᖓᓂᒃ ᖃᐅᔨᓴᕈᑎᑦ ᐊᐅᔪᐃᑦᑐᖓᓂ Sverdrup ᐊᒻᒪᓗ 
Belcher ᑕᓪᓗᕈᑎᐅᐅᑦ ᐊᐅᔪᐃᑦᑐᖓᓂ. ᖃᐅᔨᓴᕈᑎᑦ ᐃᓕᔭᐅᖃᑦᑕᕐᓂᐊᕐᑐᑦ ᐊᐅᔪᐃᑦᑐᕐᒥ 
ᓂᓚᖓᓂ, ᐊᒻᒪᓗ ᑕᓯᕋᖏᓐᓂ ᐊᐅᖕᓂᑯᓂ ᑰᒃᖏᓐᓂᓗ, ᑎᑎᕋᕐᑕᐅᕙᓪᓕᐊᓗᑎᒃ (1) 
ᐊᓯᓪᓕᕐᐸᓪᓕᐊᔪᑦ ᓂᓚᐅᓂᖓᓃᑦᑐᑦ ᐊᐅᒃᐸᓪᓕᐊᑎᓪᓗᒍ ᐊᒻᒪᓗ (2) ᐊᓯᓪᓕᕐᓂᐅᔪᑦ 
ᐱᕙᓪᓕᐊᓂᖏᑦ ᐊᐅᒃᐸᓪᓕᐊᑎᓪᓗᒍ ᑭᒃᓕᖓᓂᑦ ᐊᐅᔪᐃᑦᑑᑦ. ᓂᕆᐅᒋᔭᕗᑦ ᓂᓚᐅᓂᖓ 
ᐊᐅᔪᐃᑦᑑᑦ ᐊᓯᓪᓕᕐᐸᓪᓕᐊᑎᓪᓗᒍ ᐊᕋᒍ ᐃᓗᐊᓂ ᖃᖓᒃᑰᖓᓂᖓ, ᖃᓄᑎᒌᕐᓂᖓᓗ ᐊᒻᒪᓗ 
ᖃᓄᕐ ᐱᔭᕐᐸᓪᓕᐊᖃᑦᑕᕐᒪᖔᑕ ᑭᒃᓕᖓᓂᑦ ᐊᐅᔪᐃᑦᑑᑉ. ᐊᒻᒪᓗᑦᑕᐅᖅ, ᓂᓚᒃᓂᒃ 
ᐱᖃᑦᑕᕐᓂᐊᕐᑐᒍᑦ ᐊᒻᒪᓗ ᐊᐅᒃᓂᑯᓂᒃ ᐃᒥᕐᓂᒃ ᐊᒻᒪᓗ ᐃᓗᓕᖏᓐᓂᒃ ᖃᐅᔨᓴᕐᓗᑎᒍ 
ᐊᓐᓇᐅᒪᔾᔪᑎᖏᓐᓂᒃᓗ ᖃᐅᔨᓴᕐᓗᒋᑦ.  ᑕᕆᐅᕐᒥ ᖃᐅᔨᓴᕐᓂᐅᔪᑦ ᑭᒃᓕᖓᓂᑦ ᐊᐅᓱᐃᑦᑑᑦ 
ᑕᕆᐅᕐᒥ, ᐊᓯᓪᓕᕐᐸᓪᓕᐊᔪᑦ ᖃᐅᔨᓴᕐᓗᒋᑦ ᐃᒫᓃᑦᑐᑦ, ᐅᖁᓂᖓᓗ ᐊᒻᒪᓗ ᓇᕿᑕᐅᓯᒪᓂᖓ. 
ᑕᓐᓇ ᖃᐅᔨᓴᕐᓂᐅᔪᖅ ᐅᒥᐊᕋᓛᒃᑯᑦ, ᑎᖏᕋᐅᑎᓕᒃᒧᑦ ᐊᒻᒪᓗ ᐅᕙᓘᓐᓃᑦ ᐅᒥᐊᕐᙵᒃ 
ᐊᑐᕐᑐᐊᕐᓗᑕ ᐊᐅᓱᐃᑦᑐᒥᑦ ᐅᓇᑕᒃᑐᒃᓴᓂᑦ. ᑕᕆᐅᕐᒥ ᖃᐅᔨᓴᒐᒃᓴᐃᑦ ᑲᖏᕐᖢᒃᒥᑦ 
ᐱᔭᐅᖃᑦᑕᕐᓂᐊᕐᒥᔪᑦ ᐃᓗᓕᖏᓐᓂᒃ ᐃᒫᓃᑦᑐᓂᒃ ᖃᐅᔨᓴᕐᓗᑕ. ᑖᒃᑯᐊ ᖃᐅᔨᓴᕐᑕᐅᔪᑦ 
ᐅᒥᐊᕐᒦᓪᓗᑎᒃ ᖃᐅᔨᓴᕐᑕᐅᖃᑦᑕᕐᓗᑎᒃ ᐅᕙᓘᓐᓃᑦ ᐊᐅᓱᐃᑦᑐᒥ. ᑲᑎᓪᓗᒋᑦ ᖃᐅᔨᓴᕐᑕᐅᔪᑦ 
ᐊᑑᑎᖃᕐᒪᑕ ᑐᑭᓯᔭᐅᒃᑲᓐᓂᕐᓗᓂᓗ ᑕᕆᐅᕐᒥ ᓂᐊᓐᓇᐅᒪᔾᔪᑕᐅᔪᑦ ᐱᒋᐊᕐᕕᒋᖃᑦᑕᕐᑕᖏᓐᓂᑦ, 
ᐊᒻᒪᓗ ᑕᕆᐅᕐᒧᐊᕐᐸᓪᓕᐊᔪᖅ ᑭᓲᓂᖓᓂᒃ ᐊᒻᒪᓗ ᓯᓚ ᐅᖁᓯᕙᓪᓕᐊᑎᓪᓗᒍ 
ᖃᓄᐃᓕᕙᓪᓕᐊᓂᖓᓂᒃ ᐊᓯᓪᓕᕐᐸᓪᓕᐊᒃᒪᖔᑕ. ᖃᖓᑕᓲᕋᓛᒃᑯᑦ ᖃᐅᔨᓴᕐᑎᓂᒃ ᐃᑲᔪᕐᑐᐃᕙᒃᑐᑦ 
ᐴᓗ ᑳᓐᑎᓂᑦᑐ ᓯᐅᓪᕝ, ᖃᐅᓱᐃᑦᑐᒥᑦ ᐊᐅᓱᐃᑦᑐᒧᑦ. ᐊᐅᓱᐃᑦᑐᒥᓪᓗ, ᑎᖏᕋᐅᑎᓕᒃᒧᑦ ᐃᑭᓗᑕ 
ᐊᒻᒪ ᐅᕙᓘᓐᓂᑦ ᐅᒥᐊᒃᑯᑦ ᐅᓇᑕᕐᑐᒃᓴᒃᑯᑦ ᐅᒥᐊᒐᒍᑦ. ᓯᑯᒦᓪᓗᑕᓕ ᑲᖏᕐᖢᒃᒧᖓᐅᓗᑕ ᐅᒥᐊᒃᑯᑦ 
ᑕᓪᓗᕈᑎᓄᑦ. ᖁᓕᒥᒎᒃᑯᑦ ᐱᓱᒃᓗᑕᓗ ᐊᐅᓱᐃᑦᑐᒧᐊᕐᓗᑕ. ᐃᓛᓐᓂᑦ ᑕᖕᒫᕐᓯᒪᓚᐅᑲᖃᑦᑕᕐᓗᑕ 
(ᐃᓄᒋᐊᒃᑎᒋᓗᓂ ᒪᕉᒃ ᐊᒻᒪᓗ ᖁᓕᒥᒍᒥᒃ ᐊᖁᑎ) ᑲᖏᕐᖢᒃᒥ ᓄᓇᖓᓂ ᐅᓪᓗᒑᓵᕐᔪᒃᓄᑦ, 
ᖁᓕᒥᒍᕐᒧᑦ ᐅᓯᓕᐅᔾᔭᐅᓗᑕ (ᖃᐅᔨᓴᕐᑎᓂᒃ ᐃᑲᔪᕐᐸᒃᑐᓄᑦ) ᖃᖓᑕᓗᑕ ᐊᐅᓱᐃᑦᑐᒧᐊᕐᓗᑕ. 
ᐃᓛᓐᓂᓪᓗ, ᑕᖕᒫᕐᓯᒪᓚᐅᑲᖃᑦᑕᕐᓗᑕ (ᐃᓄᒋᐊᒃᑎᒋᓗᓂ 10 ᐅᖓᑖᓂᓘᓐᓃᑦ) ᐊᐅᔪᐃᑦᑐᒥ 
ᐱᓇᓱᐊᕈᓯᓄᑦ. ᑕᒪᕐᒥᒃ ᑕᖕᒫᕐᕕᐅᔪᑦ ᐲᔭᕐᑕᐅᖃᑦᑕᕐᓗᑎᒃ ᐱᔭᕇᕋᖓᑕ. ᑕᒪᕐᒥᒃ ᐅᕐᓱᖃᐅᑕᐅᔪᑦ 
ᖃᑦᑕᐅᔭᐃᑦ ᑲᖏᕐᖢᒃᒦᑦᑐᑦ ᖁᓕᒦᒍᒧᑦ ᐅᕐᓱᕐᓴᐃᑦ ᐱᔭᕐᑕᐅᓗᑎᒃ ᐃᓱᓕᑉᐸᑕ ᖃᐅᔨᓴᕐᓂᖏᑦ. 
ᑕᒪᕐᒥᒃ ᖃᐅᔨᓴᕐᓂᕐᒧᑦ ᐱᖁᑎᒋᔭᐅᔪᑦ ᐊᑐᕐᑕᐅᔾᔨᐊᕈᓐᓃᕐᑐᑦ ᖃᐅᔨᓴᕐᓂᕐᒧᑦ ᐲᔭᕐᑕᐅᓗᑎᒃ. 



ᐃᓚᖏᑦ ᐱᖁᑎᑦ ᐅᕐᓱᐊᓗᐃᓪᓗ ᐊᑐᕐᑕᐅᓂᐊᕐᑐᑦ ᐊᕋᒍᒧᑦ ᕿᒪᒃᑕᐅᓯᒪᓂᐊᕐᑐᑦ ᐅᐊᖕᓇᖓᓂ 
ᐊᐅᔪᐃᑦᑑᑦ. ᑕᒪᕐᒥᒃ ᐱᖁᑕᐅᔪᑦ ᕿᒪᒃᑕᐅᓯᒪᔪᓪᓗ ᐲᔭᕐᑕᐅᓂᐊᕐᑐᑦ ᖃᐅᔨᓴᕐᓂᖓ ᐃᓱᓕᒃᑯᓂ. 
ᓴᓗᒻᒪᕐᓴᐃᔭᕆᐊᖃᔾᔨᐊᖏᑦᑐᑦ ᒥᑭᑦᑐᒥᒃ ᐊᑐᕐᑕᐅᓂᐊᕐᒪᑦ ᐱᕈᕐᑐᐃᓪᓗ ᐊᒃᑐᕐᑕᐅᑦᑕᐃᓕᓂᐊᕐᑐᑦ 
ᖃᐃᕐᓱᒥᖃᑦᑕᕐᓂᐊᕐᒪᑕ, ᓂᓚᖓᓃᑦᑐᓪᓗ ᓯᑯᖓᓂ ᖃᐅᔨᓴᐅᑎᑦ ᐲᔭᕆᐊᑭᓐᓂᐊᕐᑐᑦ. ᕼᐊᒻᓚᒃᑯᑦ 
ᐊᐅᓱᐃᑦᑐᒥ ᑎᒥᑦᑎᐊᖓᓂ ᐊᐅᔪᐃᑦᑐᑕᖃᐅᕐᒪᑦ ᑕᕆᐅᒧᐊᖓᔪᓂᒃ. ᓄᓇᓕᒃᓂ ᐃᓄᖏᑦ 
ᐅᖃᖃᑦᑕᕐᑐᑦ ᐱᕈᕐᑐᖃᐅᓪᓚᐱᕆᒃᓂᖏᓐᓂᒃ ᑭᒃᓕᖏᑦ. ᓄᓇᓕᒃᓂ ᐃᓄᖏᑦ ᑐᑭᓯᔪᒪᓯᒪᒃᒪᑕ 
ᐃᒃᐱᖕᓇᐅᑎᔪᓂᒃ ᓯᓚᐅᑦ ᐊᓯᓪᓕᕐᐸᓪᓕᐊᓂᖓᓄᑦ  ᐊᐅᒃᐸᓪᓕᐊᔾᔪᑕᐅᖕᒪᖔᑦ ᐊᐅᔪᐃᑦᑐᓄᑦ 
ᐱᓗᐊᕐᑐᒥᒃ ᑕᕆᐅᕐᒦᖅᓱᓄᑦ. ᑖᓐᓇ ᖃᐅᔨᓴᕐᓂᐅᔪᖅ ᐃᑲᔪᕐᑐᕐᑕᐅᓯᒪᔪᖅ ᕼᐊᒻᓚᒃᑯᓐᓂᑦ 
ᐊᐅᓱᐃᑦᑐᒥᑦ ᐊᒻᒪᓗ ᓄᓇᒥᐅᑕᓕᕆᔨᒃᑯᑦ ᑲᓇᑕᒥ, ᐃᑲᔪᕐᑎᒋᔭᐅᔪᑦ ᐊᑯᓂᐅᔪᒧᑦ ᖃᐅᔨᓴᕐᓂᕐᒥᒃ 
ᖃᓄᑎᒋ ᓱᒃᑲᑎᒋᔪᒥᒃ ᐊᐅᒃᐸᓪᓕᐊᑎᒋᖕᒪᖔᑕ ᐊᐅᔪᐃᑦᑐᑦ. ᖃᐅᔨᓴᕐᑎᓪᓗᒋᑦ ᑎᑎᕋᕐᑕᐅᕙᓪᓕᐊᔪᑦ 
ᐊᑐᕐᑕᐅᖃᑦᑕᕐᓂᐊᕐᑐᑦ ᖃᐅᔨᓴᕐᓂᕐᒧᑦ ᐃᓕᓐᓂᐊᕈᑕᐅᓗᑎᒃ, ᖃᐅᔨᓴᕐᑎᓄᓪᓗ ᑐᓴᒐᒃᓴᐅᔪᓄᑦ, 
ᐅᖃᐅᓯᐅᖃᑦᑕᕐᓗᑎᒃᓗ ᐃᓄᑐᐃᓐᓇᕐᓄᑦ, ᐊᒻᒪᓗ ᓯᓚᐅᑦ ᐊᓯᓪᓕᕐᐸᓪᓕᐊᓂᖓᓄᑦ 
ᐅᓂᒃᑳᓕᐊᖑᔪᓄᑦ.  ᖃᐅᔨᓴᕐᓂᕐᒧᑦ ᑎᑎᕋᕐᑕᐅᔪᑦ ᐊᑐᐃᓐᓇᐅᑎᑕᐅᓂᐊᕐᒥᔪᑦ ᕼᐊᒻᓚᑯᓐᓄ 
ᐊᐅᓱᐃᑦᑐᒥ. ᐃᒪᐃᑦᑐᒪᔪᒍᑦ, ᖃᐅᔨᓴᕐᑎᓪᓗᒋᑦ ᑎᑎᕋᕐᑕᐅᓯᒪᔪᑦ ᐃᓄᑐᐃᓐᓇᕐᓄᑦ ᑕᑯᔭᐅᔪᓐᓇᕐᑐᓄᑦ 
ᐅᖃᓕᒫᒐᓕᐊᖑᓯᒪᓗᑎᒃ. ᖃᐅᔨᔭᐅᔪᓪᓗ ᐅᖃᐅᓯᐅᖃᑦᑕᕐᓗᑎᒃ ᐊᕋᒍᑕᒫᑦ ᐅᓂᒃᑳᓕᐊᖏᓐᓂ 
ᓄᓇᕘᑦ ᖃᐅᔨᓴᕐᓂᕐᒧᑦ ᑐᒐᕕᐅᔪᒧᑦ ᐊᒻᒪᓗ ᓄᓇᕗᑦ ᓯᓚᐅᑦ ᐊᓯᓪᓕᕐᐸᓪᓕᐊᓂᖓᓄᑦ 
ᖃᐅᔨᒋᐊᕐᕕᐅᔪᒧᑦ, ᐊᒻᒪᓗ ᓇᐃᓵᕐᓯᒪᔪᑦ ᖃᐅᔨᓴᕐᓂᕐᒧᑦ ᑐᓂᔭᐅᓗᑎᒃ ᓄᓇᓕᖏᓐᓄᑦ ᐊᐅᓱᐃᑦᑐᖅ 
ᐊᒻᒪᓗ ᖃᐅᓱᐃᑦᑐᖅ ᐃᓄᒃᑎᑐᑦ ᖃᓪᓗᓈᑎᑐᓪᓗ. ᓄᓇᕘᑦ ᖃᐅᔨᓴᕐᓂᕐᒧᑦ ᑐᒐᕕᐅᔪᒧᑦ ᐊᔾᔨᖏᒃᓂᒃ 
ᑎᑎᕋᕐᓯᒪᔪᓂᒃ ᓴᕿᑕᐅᔪᓂᒃ ᐱᑎᑕᐅᖃᑦᑕᕐᓂᐊᕐᑐᑦ.  
 


